
Babeslea: iametza Interaktiboa

1966. URTEAN Veneziako uren altuera inoiz-
ko handiena izan zen, 1,94 metro izatera
ailegatu baitzen. Orduz geroztik uren altue-
ra kezka iturria izan da bai veneziarrentzat
bai ikerlarientzat. Kezka horrek akuilatuta,
orain urte batzuk Italiako Gobernuak, Uda-
lak eta probintziako Gobernuak Moises
proiektua jarri zuten abian: 2014rako 78 ate
erraldoi eraikiko dituzte Veneziako aintzira-
ren eta itsasoaren artean. Horretarako

5.500 milioi euro inbertituko direla estimatzen da.
Uraren altuerak 1,10 metro gainditzen duenean, ateak itsas hondotik

igoko dira, lakua eta itsasoa bereiziz. 2003an hasi ziren porlan puska tza-
rrak itsasora botatzen, horien gainean ate erraldoiak kokatzeko. Une hone-
tan 200 metroko luzeran ikus daiteke itsasoan harriek osatzen duten lerro
grisa. Ateen bidez, hiru metro arteko ur-altuerak babestuko dira; oraingoz,
estimatzen da urtean hiru edo bost aldiz aktibatuko direla.

Datozen urteetan berotegi-efektuak itsas mailaren hazkun-
dea eragingo duenez, Moises proiektuaren beharra ez da
ezbaian jartzen, nahiz eta Veneziako itsasoaren ekosistema ere
eraldatuko duen. n

Izotzak estalitako
gainazala handituz doa
Antartikan
Jakina da Arktikoan, uda
garaian, izotz-geruza gero eta
txikiagoa dela. Berotegi-efektua-
ren eragin bistakoa omen da
gertaera hori. Baina Antartikan
aurkakoa gertatzen da, hau da,
gero eta izotz-geruza zabalagoa
sortzen ari da. 

Merkurion ura eta
konposatu organikoak
izan daitezke
Merkurio Eguzkitik hurbilen
dagoen planeta da. Baina hango
ipar poloaren inguruan badaude
eguzkiak jotzen ez duen ere-
muak, eta horietan dauden kra-
terretan ura eta, agian, konposa-
tu organikoak egon daitezke,
radar bidezko behaketetatik
ondorioztatu daitekeenez.

Garunen arteko
konexioa musikari
bikoteetan 
Berlingo Max Planck Institutu-
ko ikerlarien arabera, konexioa
sortzen da elkarrekin jotzen ari
diren musikari biren garunen
artean, nota desberdinak jo
arren. Koordinazio horri esker,
garun batek badaki besteak zer
egin behar duen hurrengo
unean.

Veneziako urak
kontrolatzeko proiektua

2010EKO UDAN balea urdi-
nek elikatzeko erabiltzen
duten estrategiari so egin
zitzaion Kaliforniako itsas
ertzean, eta orain gutxi
argitara eman da ikerketa-
ren emaitza, Biology
Letters webgunean.

25 eta 35 metro bitarte-
ko luzera eta 100 eta 190
tona arteko pisua duten
animalia erraldoi horiek
dantzari arinak bailiran higitzen dira krilla jan behar dutenean. Lehenbizi
itsas gainazaletik 180º biratuz krillaren azpian jartzen dira, sabela gorantz
dutela, eta ondoren, ahoa irekita dutela, beste 180º biratu eta
ehunka tona ur eta krill irensten dute.

Mugimendu horiek ohikoak omen dira beste balea espeziee-
tan, baina ez hainbesteko biraketarekin. Normalki, 90º baino
ez dute biratzen, edo 150º gehienez. n

Balea urdina, dantzarien gisa


